
mangoma o as aka ili

0 tao do pongso am, ya maveyvow a yasa ka mahatow a ya meyvahey
do yamen a ka ili, sira mangahahap do karakoan no awa, ya maneysavat,
ney makdeng na o panepanenlagan da do among no rayon, o tao do pongso
am, meykakadai sira, amhakakow sira.

no kakwa pa am, teymakdeng o kadai ya do pongso, ta abo 0 mojis pa,
ori 0 ipangdey da do awawan a manokos so kadai no tao do pongso.

o icicirawat no tao no manokos so kadai am, manma kehkahan o
wakey, ka kozey so pakey na, kasleb rana sya, a manokos do kapitwan, no
mangoma sira no kakwa am, teyhesa itetngehan sira 0 mangoma, abo o asa
ka ili a malovot a mangoma.

sicyaikwa ya am, yamyan rana so ya kalwalovotan do ya hapan sya do
pangangavangan, am ori o ya to da lovoci no yasa ka ili a ya mangoma.

no mangoma o asa ka ili am, kapitwan nojya kaowan o mangey da

cibciban do omahen da, ka samsam da jya, ka tokos da rana sya do kaowan,

0 mamoong am, tey sengha no tao a vazey.
no tomaham am, mangap so korang, a ka pakapya no manglinglit a

somibo, mazwey 0 asa ka ili a malovot a manlangi so kadai. no moli sira

am, malimot sira koman, a ka pangsad da do avayo a kadai a tahaman da, ka
ineynara da do ka peyvaci da.no apiya vehan am, padponen da rana o kadai,
a makapya meyvaci a maganam, aro sira o kadwanlili kano dehdeh a mai a
manita, no teyka o ni mangoma am, tawatawahen da pamatadan a mowan so
wakey. 0 mangoma asa ka ili am, masalit ya vazey, ta abo 0 makey a
mimong nya, am yakahap sya rana do dehdeh.

o icicirawat no tao do pongso am, ya tonazetazestes a yamavonas, ta da
jiatenngi rana no kanakan kano malalavayo a tao a ipanci o ciriciring no tao.
tana icicirawat no tao do pongso am, ya akman sang, ta da jiatenngi rana
peyvazain, ta da sazapen rana o icicirawat no dehdeh, a ya meydehdehdeh.

0 akman sang a ciriciring no tao kano icicirawat no tao am, jitavonasa,
ta o ciricirng no tao kano icicirawat no tao am, ya teyapiya, ya teymakdeng.
ori o ikowyat ta kamo a amvangon so ciricirng no tao kano icicirawat no tao

do pongso.

